
Pelan Induk Perindustrian Ba- 
haru 2030 (NIMP 2030) antara 
pencetus perubahan yang beru- 
paya merapatkan jurang kekaya- 
an yang semakin melebar antara 
negeri perindustrian dengan 
negeri yang masih ketinggalan, 
demikian kata ahli ekonomi.

Pengarah Institut Pemba-
ngunan dan Kemajuan Inklusif 
Malaysia, UKM (MINDA- UKM), 
Prof Tan Sri Dr Noor Azlan 
Ghazali, berkata misi keempat 
yang diterapkan di bawah NIMP 
2030 adalah keterangkuman dan 
sekuriti ekonomi.

“Baru-baru ini, saya angkat 
isu jurang antara negeri kaya 
dan miskin, maka inilah mani-

festasinya untuk memastikan 
pembangunan industri ini bukan 
berlaku setakat di Pulau Pinang 
atau Selangor, tetapi di seluruh 
negara mengikut keupayaan zon 
masing-masing,” katanya kepada 
BH.

NIMP 2030 merumuskan em- 
pat misi untuk memacu transfor- 
masi industri negara pada skala 
besar menjelang tahun 2030.

la antara lain memajukan eko- 
nomi dengan industri akan digal- 
akkan berinovasi dan menghasil- 
kan produk lebih canggih, sekali 
gus meningkatkan daya saing 
negara di pasaran global.

Sementara itu, Noor Azlan 
berkata, industri dalam sektor 
pembuatan perlu bersedia untuk 
melakukan aktiviti yang kom- 
pleks, termasuk sedia mengadap- 
tasi teknologi, mempunyai tena- 
ga kerja yang lengkap dan mahir 

bagi menjayakan NIMP 2030.
Sehubungan itu, beliau berka- 

ta, industri dalam sektor berke- 
naan mesti bersedia meningkat- 
kan keupayaan masing-masing, 
selain bekerjasama dengan Ke- 
menterian Pelaburan, Perdaga- 
ngan dan Industri (MITI).

“Terdapat beberapa projek 
(di bawah NIMP 2030) yang 
diumumkan berasaskan misi, 
semuanya aktiviti amat kom- 
pleks yang dapat dilihat banyak 
membabitkan syarikat multina- 
sional (MNC).

“Justeru, perusahaan kecil 
dan sederhana (PKS) juga perlu 

bersedia dengan NIMP 2030,” ka- 
tanya.

La'endekatan berasaskan misi
Mengulas lanjut, Noor Azlan ber- 
kata, beliau berpandangan NIMP 
2030 adalah satu pelan induk 
yang menarik kerana mengam- 
bil pendekatan berbeza iaitu buat 
kali pertama dilaksanakan ber- 
asaskan misi.

“Saya berada dalam pasukan 
petugas khas pelan ini, jadi saya 
memang tahu apa yang berlaku di 
dalamnya.

“Sebenarnya, pelan ini adalah 
kesinambungan daripada Aspira- 

si Pelaburan Nasional yang sebe- 
lum ini mempunyai enam teras, 
namun kini menjadi empat.

“Idea meletakkan misi untuk 
menjadikan industri di Malaysia 
ini kompleks, yang bermaksud 
industri kita mempunyai keupay- 
aan menghasilkan produk ber- 
nilai tinggi dengan mengadap- 
tasikan teknologi adalah amat 
penting,” katanya.

Beliau menambah, pelancaran 
NIMP 2030 itu juga memberi hala 
tuju yang lebih jelas untuk eko- 
nomi negara.

“Semasa libat urus belanjawan 
sebelum ini, saya ada menyatakan 
telah nampak cahaya, kemudian 
selepas pelancaran kerangka 
Ekonomi MADANI saya kata, ia 
lebih terang dan kini pada saya 
dengan NIMP ini cahaya itu lebih 
menerangi.

“Hal ini kerana, sebelum ini 
kebimbangan kita ialah di mana 
hala tuju, fokus kita dan bagaima-

na mahu lakukan. Jadi, NIMP 
2030 secara asas memberi

kejelasan terhadap
ekonomi kita berke- 

naan sektor dan 
visi,” katanya.

